
MASOFAVIY TA’LIM SHAROITIDA TALABALARNING KASBIY 

KOMPETENSIYASINI SHAKLLANTIRISH 
 

Ushbu maqolada masofaviy ta’lim sharoitida talabalarning kasbiy kompetensiyasini shakllantirish 

haqida ma’lumot berilgan. 

Kalit soʻzlar: masofaviy ta’lim, internet, oʻqitish tizimi, ta’lim kompleksi, moslashuvchanlik, 

modullilik, parallellik, keng qamrovlilik, axborot texnologiyalar, muloqot. 

В данной статье представлена информация о формировании профессиональной 

компетентности студентов в условиях дистанционного обучения. 

Ключевая слова: дистанционное обучение, интернет, система обучения, образовательный 

комплекс, гибкость, модульность, парраллелизм, полнота, информационные технологии, общение. 

This article provides information on the formation of students’ professional competencies in the 

context of distance learning. 

Keys words: distance learning, internet, learning system, educational complex, flexibility, 

modularity, parallelism, comprehensiveness, information technology, communication 

 

Kirish. Bugungi kunda taraqqiyot juda tеz rivojlanmoqda va oʻzgarmoqda. Dеyarli har daqiqada 

dunyoning turli burchaklarida oʻzgarishlar, yangilanishlar va kutilmagan voqеa-hodisalar sodir 

boʻlmoqda. Mamlakatimiz ta’lim tizimida sezilarli darajada oʻzgarishlar roʻy berayotganligi kun sayin 

yaqqol koʻrinib bormoqda. Turli ta’lim shakllari qatori, ayniqsa, masofadan oʻqitish keng 

qoʻllanilayotganligi ham quvonchli hol. Intеrnеtning imkoniyatlari kundan-kunga oshib bormoqda. 

Intеrnеtdan foydalanishning yangi bosqichi boshlandi, ya’ni Intеrnеt turli sohalarga tatbiq qilindi. Intеrnеt 

tеxnologiyalar: masofadan oʻqitish, elеktron kutubxonalar, tеlеmеditsina, tеlеmеtrologiya, elеktron 

tadbirkorlik, elеktron magazinlar va boshqalar.  

Masofaviy ta’lim - masofaviy oʻqitishga asoslangan ta’lim. Masofaviy oʻqitish - oʻzaro ma’lum bir 

masofada Internet texnologiya yoki boshqa interaktiv usullar va barcha oʻquv jarayonlari komponentlari - 

maqsad, mazmun, metod, tashkiliy shakllar va oʻqitish usullariga asoslangan ta’lim oluvchi va oʻqituvchi 

oʻrtasidagi munosabat. 

Masofaviy oʻqitish tizimi - masofaviy oʻqitish shartlari asosida tashkil etiladigan oʻqitish tizimi. 

Barcha ta’lim tizimlari singari masofaviy oʻqitish tizimi oʻzining tarkibiy maqsadi, mazmuni, usullari, 

vositalari va tashkiliy shakllariga ega. 

Asosiy qism. Masofaviy ta’lim – masofadan turib oʻquv axborotlarini almashuvchi vositalarga 

asoslangan, oʻqituvchi maxsus axborot muhit yordamida, aholining barcha qatlamlari va chet ellik ta’lim 

oluvchilarga ta’lim xizmatlarini koʻrsatuvchi ta’lim kompleksidir. Demak, masofaviy oʻqitish masofaviy 

ta’lim kompleksidagi jarayon ekan. Masofaviy oʻqitishning va masofaviy ta’limning oʻziga xos 

xususiyatlari, pedagogik tizimi, zarurligi va maqsadi mavjud. Masofaviy ta’lim an’anaviy ta’lim turidan 

quyidagi xarakterli xususiyatlari bilan farqlanadi. 

Moslashuvchanlik – ta’lim oluvchiga oʻziga qulay vaqt, joy va tezlikda ta’lim olish imkoniyati 

mavjudligi.  

Modullilik – bir biriga bog’liq boʻlmagan mustaqil oʻquv kurslari toʻplamidan - modullardan 

individual yoki guruh talabiga mos oʻquv rejasini tuzish imkoniyati mavjudligi. 

Parallellik – oʻquv faoliyatini ish faoliyati bilan birga parellel ravishda, ya’ni ishlab chiqarishdan 

ajralmagan holda olib borish imkoniyati mavjudligi.  

Keng qamrovlilik – koʻp sonli oʻquvchilarning bir vaqtning oʻzida katta oʻquv (elektron 

kutubxona, ma’lumotlar va bilimlar bazasi va boshqalar) zahiralariga murojaat qila olishi. Bu koʻp sonli 

oʻquvchilarning kommunikatsiya vositalari yordamida oʻzaro va oʻqituvchi bilan muloqotda boʻlish 

imkoniyati.  

Iqtisodiy tejamkorlik – oʻquv maydonlari, texnika vositalari, transport vositalari va oʻquv 

materiallaridan samarali foydalanish, oʻquv materiallarini bir joyga yig’ish, ularni tartiblangan 

koʻrinishga keltirish va bu ma’lumotlarga koʻp sonli murojaatni tashkil qilib bera olish mutaxassislarni 

tayyorlash uchun ketadigan xarajatlarni kamaytiradi. 

Ijtimoiy teng huquqlilik – ta’lim oluvchining yashash joyi, sog’lig’i va moddiy ta’minlanish 

darajasidan qat’iy nazar hamma qatori teng huquqli ta’lim olish imkoniyati. 

Internatsionallilik – ta’lim sohasida erishilgan jahon standartlariga javob beradigan yutuqlarni 

import va eksport qilish imkoniyati. Oʻqituvchining yangi roli – masofaviy oʻqitish oʻqituvchining 

oʻqitish jarayonidagi rolini yanada kengaytiradi va yangilaydi. Endi oʻqituvchi oʻzlashtirish jarayonini 

muvofiqlashtirishi, yangiliklar va innovatsiyalarga mos ravishda berayotgan fanini muntazam 

mukammallashtirishi, saviya va ijodiy faoliyatini yanada chuqurlashtirishi talab etiladi.  

Sifat – masofaviy oʻqitish usuli ta’lim berish sifati boʻyicha kunduzgi ta’lim turidan qolishmaydi. 

Balki, mahalliy va chet ellik dars beruvchi kadrlarni jalb qilib, eng yaxshi oʻquv-metodik darsliklar va 

nazorat qiluvchi testlardan foydalangan holda oʻquv jarayonini tashkil etish sifatini oshirishi mumkin. 

Muvaffaqiyatli ishlash uchun har bir oʻqituvchi yuqori pedagogik mahorat va keng dunyoqarashga 

ega boʻlishi kerak. Shundagina oz mehnat sarf qilib, katta natijaga erishadi, ijodkorlik uning hamisha 

hamkori boʻladi. Pedagogik ishga qobiliyatli, iste’dodli kishigina pedagogik mahorat egasi boʻlishi 

mumkin. Pedagogik faoliyatning samarali boʻlishi uchun oʻqituvchi oʻz fanini chuqur bilishi, unga 

turdosh fanlar haqida ham tushunchaga ega boʻlishi, oʻquv materialini oʻquvchilarga tushunarli qilib 

bayon eta olishi, oʻquvchilarda mustaqil ravishda faol fikrlashga qiziqish uyg’otishi, oʻquvchilarning 

bilim, kamolot darajasi va ruhiyatini hisobga olishi, ularning nimani bilishlari va hali nimani 

bilmasliklarini tasavvur eta olishi lozim. Qobiliyatli, tajribali oʻqituvchi oʻzini oʻquvchining oʻrniga qoʻya 

oladi, u kattalarga aniq va tushunarli boʻlgan narsalarni oʻquvchilarga tushunilishi qiyin va mavhum bir 

narsa boʻlishi ham mumkinligiga asoslanib ish tutadi. Shuning uchun u bayon etishning xarakter va 

shaklini alohida oʻylab chiqadi hamda rejalashtiradi. 

Oʻqituvchi oʻquvchining, ichki dunyosiga kira olishi, oʻquvchi shaxsini va uning vaqtinchalik ruhiy 

holatlarini juda yaxshi tushuna bilishi bilan bog’liq boʻlgan psixologik kuzatuvlar olib borishi kerak. 

Bunday oʻqituvchi oʻquvchining ruhiyatidagi koʻz ilg’amas oʻzgarishlarni ham tez fahmlab oladi. 

Oʻqituvchida nutq oʻz fikr va tuyg’ularini aniq va ravshan ifodalash qobiliyati hisoblanadi. Bu 

oʻqituvchilik kasbi uchun juda muhimdir. 

Masofaviy ta’lim (lotincha “distansiya” – masofadan foydalanish) oʻqituvchi va oʻquvchi 

oʻrtasidagi toʻg’ridan-toʻg’ri, shaxsiy aloqasiz “Masofadan oʻqitish” imkonini yaratib beruvchi 

zamonaviy axborot va telekommunikastion texnologiyalardan foydalanish boʻlib, unga koʻra ta’lim 

jarayoni yangi axborot texnologiyalari, multimedia tizimi yordamida tashkil etiladi. U oʻquv fanlari 

boʻyicha oʻzlashtirish samaradorligini ta’minlash; idrok etish qobiliyatini rivojlantirish kabi 

imkoniyatlarga ega. Kompyuter ta’limi masofaviy ta’limning oʻziga xos turi sanaladi. 

Masafaviy ta’lim turli yoʻllar bilan amalga oshiriladi. Har bir usul muayyan harakatlardan iborat 

boʻlib, har xil didaktik vositalar yordamida ma’lum bir maqsadga erishishga xizmat qiladi. Namoyish 

etish, tushuntirish, hikoya qilish, suhbat, mashq, masala yechish, yozma ish kabilar shular jumlasidandir. 

Masofaviy ta’limda oʻqituvchi va talaba foydalanadigan texnika vositalari yordamida ta’lim 

mazmunini taqdim etish, talabaning oʻquv-biluv faoliyatini tashkil etish va boshqarish vazifalari 

bajariladi. Ma’lum bir oʻquv-biluv faoliyati – bosma material, audio-video material shaklida taqdim 

etilishi mumkin. Masofaviy ta’lim vositalari, jumladan, quyidagilarni oʻz ichiga oladi: 

- elektron darslik, qoʻllanma, spravochniklar; 

- kompyuter tarmog’idagi oʻquv-metodik materiallar; 

- odatdagi va multimedia mahsuloti shaklidagi kompyuter ta’limi tizimlari; 

- audio, video oʻquv axborot materiallari; 

- masofaviy elektron - axborot kutubxonalari, masofaviy bilim va axborot bazalari kabilar. 

Masofaviy ta’lim shakllari qatorida matnli elektron ma’ruzalar; video konferensiya shaklidagi 

seminar mashg’ulotlar; axborot texnologiyalari (elektron pochta, telefon kabilar) yordamida amalga 

oshiriladigan konsultatsiya (maslahat)lar; kompyuter tarmoqlari orqali oʻtkaziladigan laboratoriya 

mashg’ulotlari; mustqil ishlash kabilardan foydalanish mumkin.  

Masofaviy oʻqitishda turli xil axborot va kommunikatsiya texnologiyalaridan foydalaniladi. 

Masalan, an’anaviy bosma usuliga asoslangan oʻqitish vositalari (oʻquv qoʻllanma, darsliklar) talabalarni 

yangi material bilan tanishtirishga asoslansa, interaktiv audio va video konferensiyalar ma’lum vaqt 

orasida oʻzaro muloqotda boʻlishga, elektron pochta toʻg’ri va teskari aloqa oʻrnatishga, ya’ni xabarlarni 

joʻnatish va qabul qilishga moʻljallangan. Oldindan tasmaga muhrlangan videoma’ruzalar ta’lim 

oluvchilarga ma’ruzalarni tinglash va koʻrish imkonini bersa, faksimal aloqa, xabarlar, topshiriqlarni 

tarmoq orqali tezkor almashinish ta’lim oluvchilarga oʻzaro teskari aloqa orqali oʻqitish imkonini beradi. 

Oʻqituvchi zamonaviy axborot texnologiyalariga ega boʻlishi kerak, ulardan toʻg’ri foydalanilganda 

darsga tayyorgarlik koʻrish vaqtini tejash, ishlarni va darsdan tashqari mashg’ulotlarni tekshirish uchun 

vaqtni oqilona taqsimlash, talabalarning oʻz fanlariga qiziqishini oshirish, yuqori natijalarga erishishga 

undashi kerak. Zamonaviy axborot xizmatlari oʻqituvchiga darsni yanada samarali qilishga, talabalar 

bilan birgalikda tadbirlar yanada qiziqarli qilishga yordam beradi.  

Muhokamalar va natijalar. Kasbiy kompetensiya nima?  

Kasbiy kompetensiya mutaxassisning kasbiy faoliyatni amalga oshirishga nazariy va amaliy 

tayyorgarligi birligi bilan tavsiflanadi. 

V.I.Volinkinning fikriga koʻra, kasbiy kompetensiya - bu aqliy va shaxsiy (insoniy) fazilatlarning 

birikmasi va bunday aqliy va shaxsiy (aqliy) holat, bu sizga mustaqil va mas’uliyatli harakat qilish 

imkonini beradi. Bu ma’lum mehnat funksiyalarini bajarish qobiliyati. Bu borada bir nechta olimlarning 

fikrlarini oʻrganib chiqamiz. 

S.A. Drujilov, oʻqituvchining kasbiy mahorati bu mutaxassislik fanining sifat jihatidir, u fan 

sohasida ham, pedagogika va psixologiya sohasida ham ilmiy va nazariy bilimlar tizimini oʻz ichiga 

oladi. Oʻqituvchining kasbiy mahorati bu koʻp qirrali hodisadir, jumladan oʻqituvchining nazariy bilimlari 

tizimi va ularni muayyan pedagogik vaziyatlarda qoʻllash usullari, oʻqituvchining qadriyat yoʻnalishi, 

shuningdek, madaniyatining integratsion koʻrsatkichlari (nutq, muloqot uslubi, oʻziga va faoliyatiga, 

tegishli bilim sohalariga va boshqa sohalarga) boshqa. 

N.V.Kuzmina oʻqituvchining kasbiy faoliyatini oʻrganayotganda, kasbiy va pedagogik 

kompetensiya “mavzuni shaxsni shakllantirish vositasiga aylantirishning maxsus qobiliyati, ilmiy va 

amaliy bilimlarni shakllantirish qobiliyati” bilan tavsiflanadi. 

L.M.Mitina oʻqituvchining mehnat va kasbiy rivojlanish psixologiyasini hisobga olgan holda, 

pedagogik kompetensiyani mavzu boʻyicha bilimlarni, oʻqitish usullari va didaktikani, qobiliyat va 

pedagogik muloqot madaniyatini, shuningdek, oʻzini oʻzi rivojlantirish, takomillashtirish va oʻzini oʻzi 

anglash usullari va vositalarining uyg’un kombinatsiyasi sifatida belgilaydi. 

Kasbiy kompetensiyani shakllantirish ta’lim mazmuni orqali, shuningdek, kasbning asoslarini 

oʻzlashtirish jarayonida shakllangan kasbiy koʻnikmalar orqali amalga oshiriladi. 

Oʻqituvchining nutqi aniq, jonli, obrazli, talaffuzi jihatdan yorqin, ifodali, his-hayajonli boʻlib, 

unda stilistik, grammatik, fonetik nuqsonlar uchramasligi lozim. 

Masofaviy oʻqitishda talabalarning kommunikativ faolligi turli xil sifat xususiyatlariga ega boʻlgan 

fanlarning ishtirok etish imkoniyati boʻyicha tegishli kunduzgi shakldan farq qiladi. Masofaviy aloqa 

faoliyatining subyektlari doirasi amalda na miqdori, na geografik fazosi, na vaqt mintaqalari bilan 

cheklanmaydi. 

Masofaviy ta’lim shakllari ishtirokchilari uchun oʻquv maydonini kengaytiradigan, oʻz 

mahsulotlarini foydalanuvchilarning keng doirasiga taqdim etishga imkon beradigan masofaviy rejimda 

kognitiv samarali ishlab chiqarish faoliyati davomida talabalar tomonidan yaratilgan ijodiy oʻquv 

mahsuloti elektron konferensiyalar va suhbat munozaralarida muhokama uchun taqdim etiladi. Yaratilgan 

ijodiy mahsulotlar toʻg’risidagi fikrlar va mulohazalar masofaviy oʻqitish subyektlari bilan ta’lim 

aloqasiga kirishadi. 

Masofaviy ta’lim oluvchi oʻz ta’lim mahsulotining ishlash sifatiga ta’sir etuvchi 

telekommunikatsiyalar, axborot qatorlari, kompyuter dasturlari va jihozlaridan foydalanish boʻyicha 

oʻziga xos koʻnikmalarni egallashi va rivojlanishi kerak. 

Maxsus texnik koʻnikmalarni egallash turli darajadagi kompyuter koʻnikmalariga ega boʻlgan 

talabalarga masofaviy oʻqishning turli shakllarida bir darajadan boshqasiga oʻtish imkonini beradi. 

Xulosa. Masofaviy ta’lim texnologiyalaridan foydalanish zamonaviy gadjetlarning paydo boʻlishi 

va shuning uchun yangi aloqa imkoniyatlari paydo boʻlishi sababli zamonning moda yoʻnalishi emas. 

Aslida, bu oʻqituvchi va talabalar oʻrtasidagi oʻzaro munosabatlarning sifat jihatidan yangi darajasidir. 

Faol jamiyat cheksiz axborot oqimida harakat qila oladigan, uzluksiz rivojlanish va oʻz-oʻzini oʻqitish 

uchun tayyor zamonaviy talabga ega. Bunday vaziyatda oʻqituvchi yangi rolni - bilimlarni oʻtkazuvchi, 

yordamchi va maslahatchi rolini oladi. Ammo bilim maqsad sifatida emas, balki shaxsni rivojlantirish 

usuli sifatida harakat qiladi. 

Masofaviy talim va ularning oʻquv jarayonida qoʻllanish sabablari ta’lim tizimida oʻquv jarayonini 

yangidan isloh qilish, yangi informatsion texnologiyalarga asoslangan oʻqitish usullarini ishlab chiqish, 

ularni keng joriy qilish bugunning talabidir. Bunda masofaviy talim tizimini joriy qilish maqsadga 

muvofiqdir. 

